
ABSTRAK

Kajian ini bertujuan untuk melihat hubungan dan pengaruh faktor-faktor
proses sosialisasi di kalangan staf akademik baru di Kolej Matrikulasi
Perlis (KMP) dan Kolej Matrikulasi Pulau Pinang (KMPP).
Pembolehubah bebas ialah ciri-ciri demografi dan faktor-faktor pengaruh
proses sosialisasi. Pembolehubah bersandar pula ialah tempoh
sosialisasi. Sampel terdiri daripada 118 orang staf akademik. Kaedah
yang digunakan untuk mengumpul data ialah dengan menggunakan
soal selidik yang berdasarkan kepada butiran yang diambil daripada
beberapa model yang telah dikemukakan oleh pengkaji-pengkaji yang
lepas. Kajian ini menggunakan statistik deskriptif dan statistik parametrik
untuk menganalisa data iaitu ujian t, analisis varians sehala, korelasi
dan regresi. Kajian mendapati faktor sokongan pihak atasan, sokongan
rakan sekerja dan kejelasan peranan mempunyai pengaruh yang kuat
ke atas tempoh sosialisasi manakala faktor teknik penyesuaian diri tidak
berkorelasi dengan pembolehubah bersandar.

ABSTRACT

This study’s intent is to observe the relation and the influence of
socialization process factors among the academic staff at the Kolej
Matrikulasi Perlis (KMP) and Kolej Matrikulasi Pulau Pinang (KMPP).
The independent variables are demographic characteristics and
socialization process factors such as colleague’s support, administrative
endorsement, self-adjustment techniques and role clarity. The
dependent variable is the socialization period. Altogether 118 academic
staff became the sample for this study. Data obtained was using
questionnaires which contained items that were based on a number of
models suggested by past researchers. This study uses descriptive and
parametric statistics to analyze the data, mainly t-test, ANOVA,
correlation and regression. The result of this study shows that
administrative endorsement, colleague’s support and role clarity factors
are correlated with the socialization period, while the other dependent
variables, self-adjustment technique, is found not to be significantly
correlated with the dependent variable.

BAB 1

PENGENALAN

1.1 Pendahuluan

Pendidikan adalah merupakan satu proses yang berterusan hingga ke
akhir hayat seseorang manusia di dunia ini. Falsafah Pendidikan Negara
juga ada menyatakan bahawa pendidikan di Malaysia adalah suatu usaha
berterusan kearah memperkembangkan lagi potensi individu secara
menyeluruh dan bersepadu untuk mewujudkan insan yang seimbang dan
harmonis dari segi intelek, rohani, emosi dan jasmani berdasarkan
kepercayaan dan kepatuhan kepada Tuhan. Sesebuah negara tidak dapat
mencapai pembangunan yang sewajarnya di dalam dunia yang moden ini
tanpa mempunyai asas dalam bidang sains dan teknologi. Menurut
Muhammad Imaduddin Abdul Rahim (1985) sains dan teknologi
memainkan peranan yang penting bagi negara yang sedang membangun
bukan sahaja di dalam pembangunan sosio-ekonomi tetapi juga di dalam

usaha untuk terus hidup dalam pasaran global yang sangat kompetitif ini.

Untuk mencapai asas yang kukuh dalam bidang sains dan teknologi,
tumpuan sepenuhnya harus diberikan dalam setiap aspek pembangunan
sistem pendidikan yang mantap. Menurut kajian yang dilakukan oleh

Mohd Fuad Razali (1999) bidang pendidikan di Malaysia telah tumbuh dan

